
Shrihari Sahasranama Stotram

શ્રીહરિસહસ્રનામસ્તોત્રમ્

(સર્વમઙ્ગલસ્તોત્રમ્ )

ૐ શ્રીગણેશાય નમઃ ।
સ્વામિનારાયણં કૃષ્ણં ભક્તિધર્માત્મજં ભુવિ ।
પ્રાદુર્ભૂતમહં વન્દે પાતું સદ્ધર્મમાસુરાત્ ॥ ૧॥
કલૌ ઘોરેઽપિ યદ્ભક્તોઽષ્ટાઙ્ગયોગશ્રમં  વિના ।
સદ્યાઃ સમાધૌ તદ્ધામ ગોલોકાદિ સમીક્ષતે ॥ ૨॥
યન્નામોચ્ચારણાદેવ મલૌઘાઃ કલિસમ્ભવાઃ ।
સદ્યઃ એવ વિનશ્યન્તિ તમીડે ધર્મનન્દનમ્ ॥ ૩॥
નામ્નાં સહસ્રં તસ્યાહં બ્રુવે સત્સઙ્ગિજીવનાત્  ।
ઉદ્ધૃતં યસ્ય પાઠેન સર્વં તત્પઠિતં ભવેત્ ॥ ૪॥
ૐ અસ્ય શ્રીસર્વમઙ્ગલાખ્યસ્ય  શ્રીહરિનામસહસ્રસ્તોત્રસ્ય
શતાનદ ઋષિઃ । અનુષ્ટુપ્છન્દઃ  । ધર્મનન્દનઃ શ્રીહરિર્દેવતા ।
ધર્મપ્રિય ઇતિ બીજમ્ । નૈષ્ઠિકેન્દ્ર ઇતિ શક્તિઃ । ભક્તિપોષક
ઇતિ કીલકમ્ । મમ સકલમનોરથસિદ્ધ્યર્થે જપે વિનિયોગઃ ।
અથ કરન્યાસઃ
ૐ શ્રીહરયે નમોઽઙ્ગુષ્ઠાભ્યાં  નમઃ ।
ૐ કૃષ્ણાય નમસ્તર્જનીભ્યાં નમઃ ।
ૐ હરિકૃષ્ણાય નમો મધ્યમાભ્યાં નમઃ ।
ૐ નીલકણ્ઠાય નમો અનામિકાભ્યાં નમઃ ।
ૐ નારાયણાય નમઃ કનિષ્ઠિકાભ્યાં નમઃ ।
ૐ સ્વામિનારાયણાય નમઃ કરતલકરપૃષ્ઠાભ્યાં નમઃ ।
અથ ષડઙ્ગન્યાસઃ  ।
ૐ શ્રીહરયે નમો હૃદયાય નમઃ ।

ૐ કૃષ્ણાય નમઃ શિરસે સ્વાહા ।
ૐ હરિકૃષ્ણાય નમઃ શિખાયૈ વષટ્ ।
ૐ નીલકણ્ઠાય નમઃ કવચાય હુમ્ ।
ૐ નારાયણાય નમો નૈત્રાભ્યાં વૌષટ્ ।
ૐ સ્વામિનારાયણાય નમોઽસ્ત્રાય ફટ્ ।
અથ ધ્યાનમ્ ।
શ્રીમચ્છારદપૂર્ણચન્દ્રવિલસત્સ્મેરાનનં શ્રીહરિં
તુઙ્ગે  પીઠવરે સ્થિતં પરિવૃતં સદ્ભક્તવૃન્દૈર્યથા ।
તારાભિર્વિધુમર્ચ્યમાનમુરુધા   તૈશ્ચન્દનૈઃ કૌસુમૈ-
ર્હારૈઃ શેખરપઙ્ક્તિભિશ્ચ  હૃદયે શુક્લામ્બરં ચિન્તયે ॥ ૫॥
અથ સહસ્રનામસ્તોત્રમ્ ।
ૐ સ્વામિ બ્રહ્મ પરબ્રહ્મ શ્રીકૃષ્ણાઃ પુરુષોત્તમઃ ।
બ્રહ્મધામા વાસુદેવ ઈશેશો દિવ્યવિગ્રહઃ ॥ ૬॥
સુવ્રતાત્મા ગજન્નાથ ઇષ્ટદઃ કરુણાનિધિઃ ।
પ્રતાપસિંહશરણં   શતાનન્દવરપ્રદઃ ॥ ૭॥
નારાયણો નરસખો બદરીશસ્તપઃ પ્રિયઃ ।
સ્વધર્મસ્થો મુનિધ્યેયો મહર્ષિગણપૂજિતઃ   ॥ ૮॥
અધર્મવૈરી દુર્વાસઃ સપ્તધર્માદ્યનુગ્રહઃ ।
ધર્માવતારો ધર્માત્મા ભક્તિધર્માનુશાસનઃ ॥ ૯॥
રામાનન્દો જનાનન્દ ઔદ્ધવાધ્વપ્રવર્તકઃ ।
વિષ્ણુયાગપ્રિયો ભક્તિધર્મારાધિત ઈશ્વરઃ ॥ ૧૦॥
વૃન્દાવનેન્દુર્વરદોમુનિસઙ્ઘહિતાવહઃ  ।
દ્રોણ્યર્તિહર્તા   વિઘ્નેશો ધર્મસઙ્કષ્ટનાશનઃ ॥ ૧૧॥
ભક્તિધર્માત્મજો ભૂમા ભક્તિધર્મતપઃફલમ્ ।
સાવર્ણિગોત્રતિલકોમધ્વાદ્યનવમીજનુઃ   ॥ ૧૨॥
જનમઙ્ગલદિવ્યાઙ્ગો   નરાકૃતિરલૌકિકઃ  ।
ભૂતલાનન્દજનકો દ્વિજેન્દ્રકુલભૂષણમ્ ॥ ૧૩॥
રામપ્રતાપાવરજો હનૂમદભિરક્ષિતઃ ।
હરિકૃષ્ણો હરિઃ કૃષ્ણો નીલકણ્ઠો વૃષાત્મજઃ ॥ ૧૪॥

સ્ત્રીવૃન્દલાલિતો ભક્તિનન્દનઃ પ્રિયદર્શનઃ ।
હરિપ્રસાદહર્ષાબ્ધિધર્મપ્રત્નીસ્તનન્ધયઃ ॥ ૧૫॥
ક્રીડદ્બાલવ્રજાનન્દઃ કાલીદત્તમદાપનુત્ ।
ઇચ્છારામાગ્રજોઽયોદ્યાવાસો બાલ્યમનોહરઃ ॥ ૧૬॥
સરયૂનિયતસ્નાનઃ સીતારામેક્ષણોત્સુકઃ ।
પ્રદક્ષિણીકૃતાયોધ્યઃ કરાત્તજપમાલિકઃ ॥ ૧૭॥
વર્ણિવ્રતધરો   દાન્તો ગુરુભક્તઃ ઉદારધીઃ ।
અધીતાખિલસચ્છાસ્ત્રઃ સામગો નિરહઙ્કૃતિઃ  ॥ ૧૮॥
પ્રસૂપદિષ્ટસાઙ્ગાત્મભક્તિરજ્ઞાનહારકઃ  ।
પિતૃપ્રત્તાત્મવિજ્ઞાનઃ પિતૃદિવ્યગતિપ્રદઃ ॥ ૧૯॥
નિરાશસ્તીવ્રવૈરાગ્યઃ સન્ત્યક્તગૃહબાન્ધવઃ ।
વર્ણીવેષો મહાસત્ત્વઃ સ્વજનાજ્ઞાતનિર્ગમઃ ॥ ૨૦॥
અસંલમ્બિતસચ્છાસ્ત્રસારોદ્ધારાલ્પપુસ્તકઃ ।
ગણંશસ્મરણસ્તીર્ણસરયૂદૈત્યમોહનઃ ॥ ૨૧॥
વનવાસરુચિઃ શ્રાદ્ધો વિપ્રેન્દ્રો નૈષ્ઠિકાગ્રણીઃ ।
હિમાદ્રિસાનુચરણો નિર્ભયો ભીતભૈરવઃ ॥ ૨૨॥
નિઃશઙ્કસ્થો હનુમદ્દત્તસ્વાદુફલાશનઃ ।
પુલહાશ્રમવાસોઽર્કપ્રીણનોઽર્કસમીક્ષણઃ ॥ ૨૩॥
ઊર્ધ્વદોરેકપાદસ્થો વિસ્માપિતતપોધનઃ ।
કૃશો મહાતપાઃ શુદ્ધો ભક્તિધર્મનિષેવિતઃ ॥ ૨૪॥
ગોપાલયોગિસમ્પ્રાપ્તસાઙ્ગયોગોઽતિધૈર્યવાન્  ।
યોગક્રિયાપટુઃ  કર્તા કૃતજ્ઞો ભૂરિતીર્થકૃત્ ॥ ૨૫॥
બ્રહ્માત્મસંસ્થિતિઃ શાન્તઃ સિદ્ધવલ્લભપૂજિતઃ ।
ગોપાલરક્ષકઃ સિદ્ધદર્પહા માન્ત્રિકાર્ચિતઃ   ॥ ૨૬॥
તૈલઙ્ગવિપ્રદોષઘ્નઃ  કૃત્યાભીષણદર્શનઃ ।
પિવૈકમાનહાકાલભૈરવત્રાસદેક્ષણઃ ॥ ૨૭॥
જગન્નાથપુરાવાસ આસુરાવેશહૃદ્વિભુઃ ।

ધાર્મિકોઽસુરગુર્વોઘોચ્છેદહેતુરવિક્રિયઃ   ॥ ૨૮॥
સત્રધર્માર્ચિતઃ   કાન્તઃ સ્વપ્રતાપાક્ષિતાસુરઃ ।
નાનાતીર્થકૃતાવાસઃ પ્રાવૃડભ્રાવકાશકૃત્ ॥ ૨૯॥
ગ્રીષ્મસાધિતપઞ્ચાગ્નિઃ શિશિરામ્બુસ્થિતિઃ શુચિઃ ।
નિર્માનો નિર્મમોઽસ્નેહો નિષ્કામો નિર્જિતેન્દિર્યઃ   ॥ ૩૦॥
જિતનિદ્રો જિતક્રોધો નિર્મદો નિઃસ્પૃહોઽચલઃ ।
કૃચ્છ્રવ્રતી  સત્યવાદી ક્ષમી ધર્મનિસન્તતઃ ॥ ૩૧॥
જિતત્ર્યવસ્યો મેધાવી દમ્ભહીનસ્તપોધનઃ ।
ઉપવીતીવલ્કવાસાસ્તરુમૂલનિકેતનઃ ॥ ૩૨॥
અહિંસવૃત્તિસ્તેજસ્વી   નિર્નિમેષવિલોચનઃ   ।
ધનુર્મુક્તેષુગમનો બ્રહ્મદર્શી મહામતિઃ ॥ ૩૩॥
અયાચિતાહૃતારો નિર્દ્વન્દ્વો નિષ્પરિગ્રહઃ ।
વાય્વાહારો જલાહારો મિતાહારોઽક્ષતાઙ્ગઃ  ॥ ૩૪॥
જ્ઞાની ધ્યાની જિતસ્વાદઃ પ્રત્યાહારહઠોઽસ્મયઃ ।
પાવનસ્તૈર્થિકગુરુવર્ણિરાજો     દયાકરઃ ॥ ૩૫॥
જટી કૌપીનવાસનઃ શાલગ્રામતૃષાહરઃ ।
શિવાપ્તસક્તુરક્ષોભ્યો નિઃસઙ્ગોઽધ્યાવિત્તમઃ  ॥ ૩૬॥
સદાસમાધિરાનન્દી નિર્દોષો દોષનાશનઃ ।
કાન્તારગતિરેકાકીસર્વસાધુગુણાલયઃ ॥ ૩૭॥
તૈર્થિકસ્તીર્થ   ધર્મજ્ઞસતીર્થસ્થાધર્મનાશનઃ ।
અનાદૃતવપુઃ સૌખ્યઃ પ્રાણાયામપરો વ્રતી ॥ ૩૮॥
ઋષિવૃત્તિર્મુનિર્મૌનીનિર્વિકલ્પોઽલ્પભાષણઃ   ।
વસ્ત્રપૂતોદકપિબો યાવદર્થાગચેષ્ટિતઃ ॥ ૩૯॥
બ્રહ્મજ્ઞસ્વૈરવર્તિત્વબોધિગ્રન્થવિવર્જનઃ   ।
નિરૂપાનદપૃષ્ટાધ્વાઘોરારણ્યચરોઽભ્રમઃ ॥ ૪૦॥
સ્ત્ર્યઙ્ગગન્ધાસહોઽસક્તો  જડાઙ્ગિરસવર્તનઃ  ।
ઊર્ધ્વરેતા બ્રહ્મચારી યોગી યોગજ્ઞસન્નતઃ ॥ ૪૧॥

યોગીન્દ્ર દુશ્ચરાચારઃ સૌરાષ્ટ્રજનપાવનઃ ।
લોજલોકમહાનન્દઃ સાધુઃ સાધુપ્રપૂજિતઃ ॥ ૪૨॥
અનુચ્ચારિતદુર્વાક્યો મધુરાક્ષરભાષણઃ ।
ત્યાગિમાન્યો મહાયોગી સદાશ્ચર્યક્રિયઃ સ્થિરઃ ॥ ૪૩॥
ધ્યાતા ધ્યાતૃમનોદર્શીમનસ્વી માનદો મૃદુઃ ।
પ્રશ્નોત્તરપટુર્વેદતત્ત્વજ્ઞો બુદ્ધિમાન્બુધઃ ॥ ૪૪॥
ઉદ્ધવેક્ષોત્સુકોઽનન્તઃપત્રીલેખપટુઃ  પ્રભુઃ ।
પત્ર્યુત્તરજ્ઞાતનિજૈશ્વર્ય સાધ્વતિમાનિતઃ ॥ ૪૫॥
રામાનન્દસ્વામિવીક્ષાનન્દઃ સાધુપ્રિયઃ પ્રયઃ ।
બોધન્યાપ્તમહાદીક્ષો ગુરુસેવાપરો યમી ॥ ૪૬॥
ભક્તો નારાયણમુનિઃ સહજાનન્દ આત્મદૃક્ ।
ગુરુમાન્યો ગુરુપ્રેષ્ઠો ગુર્વન્તિકકૃતાઞ્જલિઃ ॥ ૪૭॥
ગુર્વાજ્ઞાકૃતતત્પાર્શ્વોપવેશગમનક્રિયઃ ।
નારાયણાનન્યમતિરેકાન્તિકમુનિપ્રિયઃ ॥ ૪૮॥
વર્ણીન્દ્રો નૈષ્ઠિકપ્રેષ્ઠ એકાન્તિકસદર્ચકઃ ।
યશસ્વી ભૂરિતેજસ્વી વૈદિકો બ્રહ્મવર્ચસી ॥ ૪૯॥
સન્ન્યાયવર્તી નિર્દ્વેષો ભક્તિહર્ષવિવર્ધનઃ ।
ગૃહીતહિતવાક્ સર્વભૂતતત્ત્વવિદૂહવાન્ ॥ ૫૦॥
સત્યપ્રિયઃ સત્યપરો નિષ્કામનરવલ્લભઃ ।
અદ્રોહકઃ સદોદ્યોગી ષડૂર્મિવિજયક્ષમઃ   ॥ ૫૧॥
ધર્મકાર્યક્ષિપ્રકારી દીર્ધદર્શી વિચારવાન્ ।
દેશકાલાદ્યવિહતસ્વસ્વરૂપાચલસ્થિતિઃ ॥ ૫૨॥
સત્તમો દમધૃદ્દક્ષો વિનીતઃ સ્મૃતિમાન્ ઋજુઃ  ।
સચ્છાસ્ત્રવ્યસનોઽવ્યગ્રીઽભિમાનિપુરુષારુચિઃ ॥ ૫૩॥
અતિસર્વમતિર્વાગ્મી સત્સઙ્ગિજનવલ્લભઃ  ।
અપ્રમત્તોઽતિપ્રગલ્ભોઽનલસોઽન્યગુણગ્રહઃ ॥ ૫૪॥
સદાચારપ્રિયઃ શુષ્કજ્ઞાનિવાદતમોરવિઃ ।
કૃષ્ણાર્પિતાન્નગન્ધાદિદેવતાપિતૃયાજકઃ   ॥ ૫૫॥

સદ્યઃ પ્રશ્નસમાધાનવિસ્માપિતસભાજનઃ ।
અજાતશત્રુઃ સમદ્દક્ ધર્મનિષ્ઠમહાદરઃ ॥ ૫૬॥
અનસૂયોઽચમપ્રજ્ઞઃ કામશાસ્ત્રવિવર્જનઃ ।
દીનાલ્પવિક્લ્વત્વેક્ષાજાતતીપ્રવ્યથાકુલઃ ॥ ૫૭॥
સ્વધર્માદિગુણોપેતહર્ય ભક્તજનારુચિઃ ।
સન્મણ્ડલાવાસરુચિ સન્મણ્ડલપરાયણમ્ ॥ ૫૮॥
સચ્છાસ્ત્રનિન્દિતત્યાગી પ્રશાસ્તાર્થનિષેવકઃ ।
સમ્પદાપત્સમો મોક્ષધિષણઃ પ્રતિભાનવાન્ ॥ ૫૯॥
સુચિરશ્રુતસચ્છાસ્ત્રો નાપમાનિતસજ્જનઃ ।
વાક્યાર્થક્ષિપ્રવિચ્છત્રુમિત્રદત્તસમોત્તરઃ ॥ ૬૦॥
અગ્રાહ્યવસ્ત્વનાકાઙ્ક્ષી નષ્ટવસ્તુસુચોજ્ઝિતઃ ।
યયોચિતસમારામ્ભઃ સફલારબ્ધસત્ક્રિયઃ ॥ ૬૧॥
સચ્છાસ્ત્રાનુગતપ્રજ્ઞો દૈવપિત્ર્યસ્વકર્મકૃત્ ।
અપૈશુન્યકૃદદ્યૂતઃ પાપિસંસર્ગ્યનાદરઃ ॥ ૬૨॥
બ્રહ્મનિન્દાશ્રવઃખેદઃ સ્ત્રીપ્રસઙ્ગભૃશારુચિઃ  ।
અકાર્યાચરણહીતઃ સમયોચિતભાષણઃ ॥ ૬૩॥
નિર્લજ્જાનતસદ્વિપ્રગુરુદેવપદામ્બુજઃ ।
મુક્તાનન્દાનુગસ્તુષ્ટો ગુણાબ્દિ સન્મનોહરઃ ॥ ૬૪॥
ગુરુદત્તજનસ્વામ્યઃ સુરમ્યવિષયારુચિઃ ।
ગુરુયાચિતભક્તાન્તદુઃખસ્વપ્રાપ્તિસદ્વરઃ ॥ ૬૫॥
અતિમાનુષસત્કર્મા સુખસેવ્યોઽખિલેષ્ટદઃ ।
પ્રપન્નાભયદઃ શ્રીમાનુત્તમોત્તમ આત્મવાન્ ॥ ૬૬॥
તાપત્રિતયહૃદ્વાર્તઃ સદસદ્વ્યક્તિવિત્તમઃ ।
સત્પતિઃ સર્વહિતકૃજ્જ્ઞાનદો ભવમોચકઃ ॥ ૬૭॥
ભૂરિપ્રતાપો નિર્મોહો મહારાજો નૃપાર્ચિતઃ   ।
અધૃષ્યોઽવિકૃતોઽજયઃ શરણ્યો ભક્તવત્સલઃ ॥ ૬૮॥
અતર્ક્યોઽનુપમોઽપારોઽપ્રમાદોઽવ્યય ઉજ્જ્વલઃ ।

ધર્મશંસી ધર્મહેતુર્વેદગૂઢાર્થબોધકઃ ॥ ૬૯॥
કાલમાયાભયત્રાતા ભક્તવર્મ સુમઙ્ગલઃ  ।
ઉપાસનારીતિવક્તા બ્રહ્મધામવ્રદર્શકઃ ॥ ૭૦॥
બ્રહ્મભૂતપરબ્રહ્મોપાસનાસ્થાપકોઽક્ષરઃ ।
કન્દર્પદર્પદલનો નૈષ્ઠિકપ્રતપોષકઃ ॥ ૭૧॥
અદીનદિવ્યચરિતો મનોનિગ્રહ્યુક્તિદઃ ।
વરણીયોઽન્યદુઃખજ્ઞઃ સંસારાર્ણવનાવિકઃ ॥ ૭૨॥
સ્વામિનારાયણો વાક્યસુધાતર્પિતસત્સભઃ   ।
વિધવાસ્પર્શદોષાતિપ્રખ્યાતોપશમસ્થિતિઃ ॥ ૭૩॥
પ્રતિબિમ્બાંશવાદાદિમતતૂલદવાનલઃ ।
સભક્તિધર્મધર્માઢ્યભક્તિયોગપ્રવર્તકઃ ॥ ૭૪॥
પ્રોક્તાસદ્દેશકાલાદિદોષો નિષ્કપટપ્રિયઃ ।
સદ્દેશકાલાદિગુણજ્ઞાપકઃ સત્પ્રશંસકઃ ॥ ૭૫॥
સ્વધર્મશિથિલાપ્રીતિર્ભક્તકલ્પમહીરુહઃ ।
ધર્મહીનજ્ઞાનભક્તિદોષભૂયસ્ત્વબોધકઃ ॥ ૭૬॥
સ્વધર્મહીનપુરુષત્યાગી સત્યપ્રતિશ્રુતઃ ।
બહ્વન્નસત્રો વિષ્ણ્વાદિપઞ્ચાયતનમાનનઃ ॥ ૭૭॥
વિપ્રાપરાધસહનઃ સત્યસઙ્કલ્પ આશુદઃ ।
સાન્વયાધર્મમૂલઘ્નો યજ્ઞકૃદ્બ્રાહ્મણપ્રિયઃ ॥ ૭૮॥
વિષ્ણુસ્વરૂપાવિષ્કારો નિર્માયઃ સર્વદર્શનઃ ।
જનસાહસ્રયુગપત્સમાધિસ્થિતિકારકઃ ॥ ૭૯॥
સ્વેક્ષાયાતનરસ્ત્ર્યોઘાન્યોઽન્યસમ્મર્દસદ્યશાઃ ।
વિપ્રભોજનસંહૃષ્ટો વિપ્રાત્મા વિપ્રપૂજિતઃ ॥ ૮૦॥
વેદૈકવેદ્યો દિવ્યાઙ્ગો  મેઘજિદ્દર્પભઞ્જનઃ ।
સર્વયોગકલોદ્ભાસી સ્વતન્ત્રઃ સર્વવિદ્વશી ॥ ૮૧॥
કૃષ્ણાત્માઽઽકૃષ્ટહૃદયો દેશિકો દિવ્યદર્શનઃ ।
ગોલોકરમણો બ્રહ્મક્રીડો વૈકુણ્ઠનાયકઃ ॥ ૮૨॥

અનેકમૂર્તિરણ્ડસ્થો   બહિઃસ્થો યોગશિક્ષકઃ ।
પુરઃસરો મનોવેગઃ સ્વનેતા દર્શિતામરઃ   ॥ ૮૩॥
વિષ્ણુયાગસમારમ્ભઃ ષણ્માસાશિતવાડવઃ ।
નાનદેશગતિર્નાનાયજ્ઞકૃદ્ભૂરિદક્ષિણઃ ॥ ૮૪॥
સદ્યઃસમાધિઃ સર્વાત્મા નિરીશમતખણ્ડનઃ ।
મકારપઞ્ચકોચ્છેતા ધર્મસર્ગપ્રપોષકઃ ॥ ૮૫॥
પાપિકૃતાન્તઃ પરમઃ પુણ્યકીર્તિઃ   પૃથુશ્રુવાઃ ।
કૃશોધ્ધવાધ્વસમ્પોષ્ટા સાધ્વીધર્મપ્રવર્તકઃ ॥ ૮૬॥
દૈત્યાંશગુરુખદ્યોતભાસ્કરો ધર્મધારકઃ ।
લોભાદિદોષગદિતા તામસવ્રતવર્જનઃ ॥ ૮૭॥
સુવ્રતઃ સિદ્ધિદઃ સિદ્ધઃ સિદ્ધેશઃ સિદ્ધિપોઽચ્યુતઃ ।
કૌલાધ્વશાપદઃ પ્રોક્તાસુરલક્ષ્માઽસુરાતિગઃ ॥ ૮૮॥
ભુજઙ્ગનગરાનન્દો  નિજભક્તસ્તુતો મહાન્ ।
અહિંસાસ્થાપકો   ભૂરિનિજૈશ્વર્યપ્રદર્શકઃ ॥ ૮૯॥
દૂરદેશસ્થાત્મભક્ત દત્ત સાક્ષાત્સ્વદર્શનઃ ।
સચ્છાસ્ત્રોદિતસત્કીર્તિરાત્યન્તિકગતિપ્રદઃ   ॥ ૯૦॥
પરાપકારસાહસ્રવિસ્મૃતિઃ કોમલાન્તરઃ ।
પાષણ્ડરક્ષિતાત્મીયો દૈત્યમોહનચેષ્ટિતઃ ॥ ૯૧॥
અખણ્ડિતાર્ષમર્યાદઃ પરગુહ્યાપ્રકાશકઃ ।
પાત્રાર્પિતબહુદ્રવ્યો    યથાયુક્તોપદેશકઃ ॥ ૯૨॥
અવિગ્રહપ્રિયો વાણીદણ્ડપારુષ્યવર્જિતઃ   ।
બ્રહ્મણ્યદેવો દેવેજ્યો દશરૂપપ્રદર્શકઃ ॥ ૯૩॥
અકુણ્ઠિતવચા દેશાચારજ્ઞોઽનાદૃતોદ્ધતઃ ।
શિક્ષાર્થક્ષણરુઙ્ નિત્યમૈત્રઃ સચ્છાસ્ત્રસઙ્ગ્રહી  ॥ ૯૪॥
ધર્મિપક્ષઃ   સાધુસેવી પુણ્યશ્રવણકીર્તનઃ ।
પ્રણતાર્તિહરઃ   પૂજ્યો વિષયાસક્તનિન્દકઃ ॥ ૯૫॥
ભક્તદેહાન્તસમયદત્તદિવ્યસ્વદર્શનઃ ।
યમદૂતાવિતસ્વીયો નરકાર્તિનિવારકઃ   ॥ ૯૬॥

સન્માર્ગવર્તિતાશેષસ્વાશ્રિતઃ   શીઘ્રસિદ્ધિદઃ ।
અનાયરોગિવૃદ્ધાર્ભભિક્ષુપોષણકારકઃ ॥ ૯૭॥
ગૂઢાશયો ગૂઢમન્ત્રઃ સર્વજીવપ્રતારકઃ ।
ભક્તાસદ્વાસનોચ્છેત્તાઽસદાગ્રહવિવર્જનઃ ॥ ૯૮॥
પોષ્યવર્ગાનુવિહિતતત્સમાનમિતાશનઃ ।
આપત્કાલાત્યક્તનિજઃ પઞ્ચકાલર્ચિતાચ્યુતઃ   ॥ ૯૯॥
યોગેશ્વરો મુનિપતિર્નિત્યમુક્તો   મહામુનિઃ ।
બૌદ્ધાદિનાસ્તિકમતખણ્ડનઃ પણ્ડિતાર્ચિતઃ   ॥ ૧૦૦॥
અહિંસયજ્ઞપ્રસ્તોતા   વૈષ્ણવક્રતુકારકઃ ।
મદ્યમાંસસુરાગન્ધાઘ્રાણશુદ્ધિવિધાપકઃ ॥ ૧૦૧॥
મત્તોન્મત્તખલાવાદી પુરસ્કૃતગુણાધિકઃ ।
નાનાભક્તજનાનન્દઃ સદસદ્વ્યક્તિદર્શકઃ ॥ ૧૦૨॥
ભૃગુનાન્દીશશાપાર્તજનરક્ષક ઉત્તમઃ ।
વેદવિચ્છાસ્ત્રવિદ્વાદિદુર્જેયો હૃતસંશયઃ ॥ ૧૦૩॥
ખટ્વાઙ્ગાત્મા  હૃદમ્ભોજધ્યેયો ધ્યાતૃમનોહરઃ ।
જ્યોતિઃ સંસ્થોઽતિરમ્યાઙ્ગઃ  સુરેખારુણપત્તલઃ ॥ ૧૦૪॥
ચાર્વાઙ્ગુલિર્નખેન્દ્વાલિર્પ્રભાપહૃતહૃત્તમાઃ  ।
પદ્મકોશાતિમૃદુલચરણસ્તુઙ્ગગુલ્ફકઃ  ॥ ૧૦૫॥
હ્રસ્વજઙ્ઘો   વૃત્તજાનુઃ સમોરુઃ સત્સિતાંશુકઃ ।
ગમ્ભીરનાભિરાજાનુભુજસ્તતભુજાન્તરઃ ॥ ૧૦૬॥
કણ્ઠલમ્બિતહારાલિઃ કમ્બુકણ્ઠોઽરુણાધરઃ ।
પ્રફુલ્લપદ્મવદનઃ કુન્દદન્તો  મિતસ્મિતઃ ॥ ૧૦૭॥
તિલપુષ્પાભનાસાન્તશ્યામબિન્દુઃ સમશ્રવાઃ ।
વામશ્રવોઽન્તરશ્યામબિન્દુઃ પદ્મદલેક્ષણઃ ॥ ૧૦૮॥
વિશાલભાલતિલકઃ સૂક્ષ્મવક્રશિરોરુહઃ ।
શિરઃ પટલસત્પુષ્પાપીડરાજિઃ સ્વભક્તદૃક્ ॥ ૧૦૯॥
અવતારી ભયત્રાતાઽભયરાજવરપ્રદઃ ।

કૃતદુર્ગપુરાવાસઃ ક્રોધયન્તાઽદ્ભુતક્રિયઃ ॥ ૧૧૦॥
નાનાદેશપ્રેષિતસ્વભક્તનાશિતદુષ્ક્રિયઃ ।
અસુરક્લિષ્ટસત્સઙ્ઘસાન્ત્વનઃ  સાધુવલ્લભઃ ॥ ૧૧૧॥
સદ્રોહિગુરુભૂપાલશિક્ષકક્ષ્મેશરાજ્યદઃ ।
ગવેન્દ્રાર્ચિતપાદાબ્જો   ગવેન્દ્રવરદોઽનધઃ ॥ ૧૧૨॥
ભક્તત્રાતોદ્ધવસ્વામિસમ્પ્રદાયપ્રકાશકઃ ।
વિપ્રપ્રશંસનસ્તીર્થવિધિબોધક આર્તિહૃત્   ॥ ૧૧૩॥
વિપ્રસન્તર્પણો નાનાપ્રતવક્તા મહાયશા ।
કૌલોચ્છિદ્વિજયો વર્ણ્યવિષ્ણુયાગમહોત્સવઃ ॥ ૧૧૪॥
ભક્તિગમ્યો ભક્તવશઃ કૃતદિગ્વિજયોઽક્ષયઃ ।
ભક્તિધર્મકૃતાનન્દઃ સર્વમઙ્ગલદર્શનઃ  ॥ ૧૧૫॥
ઉત્તમાત્મા જયોપ્રેષ્ઠો લલિતેષ્ટવરપ્રદઃ ।
મુકુન્દસેવાસન્તુષ્ટો  જયાનીતપયઃપિબઃ ॥ ૧૧૬॥
નારાયણધૃતામન્ત્રો વાસુદેવાદત્તચન્દનઃ ।
ગોપલમઞ્જિતામન્ત્રોઽખણ્ડાપ્તાર્ચનસાધનઃ ॥ ૧૧૭॥
ઉમાનાથાપ્તપુષ્પાદિર્જયપ્રક્ષાલિતામ્બરઃ ।
લલિતાસંસ્કૃતાન્નાદિઃ પઞ્ચાલ્યાલિપ્તપાકભૂઃ ॥ ૧૧૮॥
અવરામાર્જિતવાસઃ   શિવોપાનિતપાદુકઃ ।
દયગોવિન્દાપ્તવન્યો મયરામાવિતામ્બરઃ ॥ ૧૧૯॥
પ્રયાગોક્તપુરાણાધિર્નિશાનિત્યકથાદરઃ   ।
મુક્તબ્રહ્મસ્તુતયશાઃ પ્રેમગીતગુણશ્રુતિઃ ॥ ૧૨૦॥
મહાનુભાવમુદિતઃ શુકરક્ષિતપુસ્તકઃ ।
આનન્દકલ્પિતાવાસઃ વિજયોત્સવતોષિતઃ ॥ ૧૨૧॥
યથાર્હકારિતાત્મીયસેવનો ભક્તકામધુક્ ।
નિબદ્ધોત્સવપર્યાયો વિજયોત્સવતોષિતઃ ॥ ૧૨૨॥
અન્નકૂટકૃતાનુજ્ઞો મહાસમ્ભારહારકઃ ।
પત્રદૂતાહૂતભક્તઃ પાકશાલાવલોકનઃ ॥ ૧૨૩॥

પ્રત્યુદ્ગતમુનિવ્રાતો માનિતાખિલવૈષ્ણવઃ ।
સત્પ્રીણનઃ ક્ષણસ્વાપો દીપાલીમઙ્ગલાપ્લવઃ  ॥ ૧૨૪॥
બ્રહ્મક્ષણાશુવિહિતનૈત્યકોઽખિલધર્મવિત્ ।
ચારુચક્રકપીઠસ્થ ઉત્તમક્ષ્મેશપૂજિતઃ ॥ ૧૨૫॥
ભક્તસ્વેક્ષાપ્રદાનોત્કો મયરામેક્ષણસ્મિતઃ ।
ભક્તસમ્પ્રીણનધૃતનૂતનાંશુકભૂષણઃ ॥ ૧૨૬॥
અનર્ઘ્યપીતકૌશેયપરિધાનવિચક્ષણઃ ।
મુકુટાકૃતિસમ્બદ્ધશોણશીર્ષપટદ્યુતિઃ  ॥ ૧૨૭॥
સસ્વર્ણબિન્દુકૌસુમ્ભસત્કઞ્ચુકધૃતિપ્રભઃ ।
સ્કન્ધોલ્લસદ્ધૈમપટઃ કટિબદ્ધારુણાંશુકઃ ॥ ૧૨૮॥
હૈમાઙ્ગદલસદ્બાહુઃ   કર્ણશોભિતકુણ્ડલઃ ।
કણ્ઠલમ્બિતસસ્વર્ણમુક્તાહારાલિશોભનઃ ॥ ૧૨૯॥
ચઞ્ચત્સુવર્ણકટકશ‍ૃઙ્ખલાભકરદ્વયઃ  ।
સદ્રત્નખચિતસ્વર્ણમુદ્રિકાશોભિતાઙ્ગુલિઃ  ॥ ૧૩૦॥
સત્કેસરોર્ધ્વતિલકઃ સરક્તાક્ષતચન્દ્રકઃ ।
અવતંસોલ્લસત્કર્ણશ્ચલત્કૌસુમશેખરઃ ॥ ૧૩૧॥
સુગન્ધિપુષ્પહારાલિદર્શનીયો મનોહરઃ ।
ગજેન્દ્રગમનોઽર્કાશુચઞ્ચદ્વાસાઃ સ્મિતાનનઃ ॥ ૧૩૨॥
ઉચ્ચરમ્યાસનાસિનો મુનિમણ્ડલમધ્યગઃ ।
સોમવર્મોદ્ધૃતચ્છત્રો મુકુન્દધૃતનક્તકઃ  ॥ ૧૩૩॥
અલયભૃગુજિદ્રત્નદણ્ડચામરવીજિતઃ ।
સૂરનાઞ્જાત્તવ્યજનો જપમાલલસત્કરઃ ॥ ૧૩૪॥
સ્વેક્ષણાનન્દિતસ્વીયઃ શ્રુતકીર્તિર્નિજાર્ચિતઃ      ।
વિપ્રસાત્કૃતવિત્તૌઘો દાનશૂરો નિરેષણઃ ॥ ૧૩૫॥
ઉત્મત્તગઙ્ગાપ્લવનો  દીપાવલિમહોત્સવઃ ।
નિત્યકર્માદરો નૂત્નવસનો દીનવત્સલઃ ॥ ૧૩૬।
સદર્ચિતોઽન્નકૂટેક્ષો   રમારઞ્જનભોજનઃ ।
સદાશનો બદ્ધકટિઃ સ્વભક્તપરિવેષણઃ ॥ ૧૩૭॥

ભક્તભુક્તીક્ષણાનન્દઃ સદાનન્દો મહાશયઃ ।
સત્સઙ્ગદીપકો  ભક્તશિક્ષાદક્ષ ઉરુક્રમઃ ॥ ૧૩૮॥
ધર્મરક્ષાકરઃ સ્પર્શાવિવેકો ધર્મસિદ્ધિદઃ ।
નિષ્કામસિદ્ધિદસ્ત્યાગિસેવ્યોઽદ્વૈતો જપપ્રિયઃ ॥ ૧૩૯॥
એકાદશીવ્રતવિધિપ્રવક્તૈકાદશીશ્વરઃ ।
પ્રબોધનીવ્રતાચારો મહાદાનપ્રતોષિતઃ ॥ ૧૪૦॥
મુનિપ્રતોષો વિદુરનીતિશાસ્ત્રપ્રશંસનઃ ।
અક્ષરસ્થો મુનિવ્રાતસ્તુતો યોષિદ્ગણેડિતઃ ॥ ૧૪૧॥
ભક્ત્યેકતોષ્યો ભક્ત્યાત્મા ભક્તગ્રામમહોત્સવઃ ।
વૃત્તાલયપુરાવાસો ભક્તસઙ્ઘસુખપ્રદઃ  ॥ ૧૪૨॥
પ્રાપ્તસ્વબન્ધુસન્માનો ભૂરિતર્પિતપાર્ષદઃ   ।
ગઙ્ગાર્પિતફલાહારો    ભક્તસઙ્ઘસમર્ચિતઃ    ॥ ૧૪૩॥
નાનાદેશીયભક્તૌઘાર્પિતવિત્તૌઘદાનકૃત્   ।
ભક્તભ્રાતૃદ્વયાવાસપર્યાયકૃતભોજનઃ ॥ ૧૪૪॥
દોલોત્સવવિધાનજ્ઞો નરનારાયણાર્ચકઃ ।
રઙ્ગક્રીડનકૃન્મુક્તકામચારનિષેધકઃ  ॥ ૧૪૫॥
સ્ત્રીપુંપ્રસઙ્ગભૂર્યાપદ્દર્શકો  ધર્મદેશિકઃ ।
સાષ્ટાઙ્ગબ્રહ્મચર્યૈકસ્થાપકો  ધર્મવિત્તમઃ ॥ ૧૪૬॥
ગૃહીતરનરસ્ત્ર્યઙ્ગસ્પર્શદોષપ્રકાશકઃ  ।
સ્ત્રીપુંસાન્યોન્યસંસ્પર્શવ્યવસ્થાકૃદ્વિદાં  વરઃ ॥ ૧૪૭॥
આહારશુદ્ધિકૃત્ સદ્યઃપાપનિષ્કૃતિકારકઃ  ।
વેદાન્તતત્ત્વપ્રથનઃ સાઙ્ખ્યયોગાર્થદર્શકઃ  ॥ ૧૪૮॥
અદામ્ભિકપ્રિયોઽતૃષ્ણો ગુણગ્રાહીગુણપ્રિયઃ ।
પુરાણશ્રવણૌત્સુક્યઃ પુરાણવિધિબોધકઃ ॥ ૧૪૯॥
શ્રીમદ્ભાગવતશ્રોતા શ્રીમદ્ભાગવતાર્ચકઃ ।
શ્રીમદ્ભાગવતાભિજ્ઞઃ શ્રીમદ્ભાગવતાર્પકઃ ॥ ૧૫૦॥
શ્રીમદ્ભાગવતોત્કૃષ્ટપુરશ્ચરણકારકઃ ।
જન્માષ્ટમ્યુત્સવાપૂર્ણજીવવર્મમનોરથઃ ॥ ૧૫૧॥

કાર્યાયનનરાનન્દો વાસ્તુવેશ્મનિકેતનઃ ।
સૂરસમ્ભાવનઃ શાકસંસ્કારાનન્દિતસ્વકઃ ॥ ૧૫૨॥
નાગટઙ્કજનપ્રીતઃ શુકપ્રશ્નકૃતોત્તરઃ ।
ચાન્દ્રાયણવ્રતારાધ્યઃ પઞ્ચાલજનપાવનઃ ॥ ૧૫૩॥
શિવરાત્રિવ્રતાચારઃ કૃતદોલામહોત્સવઃ ।
દ્વૈતાદ્વૈતાર્થનિગમહાર્દબોધી મહોદયઃ ॥ ૧૫૪॥
દિવ્યાઙ્ગભક્તિધર્માદિરૂપપ્રેક્ષયિતાઽમૃતઃ  ।
હેમન્તાર્ચાસ્તુતિપ્રીતો જીર્ણદુર્ગજનાર્ચિતઃ   ॥ ૧૫૫॥
કૃતતીર્થવિધિર્વિપ્રભોજનો   ભૂરિદોઽભવ ।
દુર્ગભક્તાતિસુખદઃ કૃતકૃત્યો જગત્પતિઃ ॥ ૧૫૬॥
રહઃસ્થો ગૂઢસઙ્કલ્પો હરિમન્દિરકારકઃ ।
મહારમ્ભઃ સદાસ્વસ્થ: કલિદોષહરોદ્યમઃ ॥ ૧૫૭॥
કૃતશ્રીનગરવાસો મહાસમ્ભારસાધકઃ ।
શ્રીપુરેશાર્હિતઃ   સભ્યઃ પૂર્તકર્મપ્રશંસકઃ ॥ ૧૫૮॥
નરનારાયણાદ્યર્ચા સ્થાપકઃ પૌરમાનિતઃ ।
ક્ષેત્રમાહાત્મ્યગદિતા મહોત્સવવિધાપકઃ ॥ ૧૫૯॥
એકાહભોજિતાશેષપૌરવિપ્રો બહુપ્રદઃ ।
પૂજોત્સવવ્યવસ્થાકૃદ્ગાઙ્ગેયપ્રાર્થિતો    મનુઃ ॥ ૧૬૦॥
મૂલીપુઃસ્થાપિતશ્રીમદ્રાધાકૃષ્ણોઽક્ષરપ્રદઃ ।
નિબદ્ધોત્સવમર્યાદો ભક્તાભીષ્ટફલપ્રદઃ ॥ ૧૬૧॥
ભુજઙ્ગપુરભક્તાતિપ્રીતઃ  પૌરપ્રપૂજિતઃ ।
નરનારાયણપ્રતિષ્ઠાપકો વિપ્રપૂજકઃ ॥ ૧૬૨॥
વૃત્તાલયાક્ષિપદ્માર્કઃ શિલ્પિસન્માનકારકઃ ।
લક્ષ્મીનારાયણાદ્યર્ચાસ્થાપકોઽર્ચિતભૂસુરઃ   ॥ ૧૬૩॥
ધવલમુરલીમનોહરસંસ્થાપકોઽર્થદઃ ।
સંસ્થાપિતજયતલ્પ રેવતીબલદેવકઃ ॥ ૧૬૪॥
મુક્તાદિષ્ટોત્પથચ્છેદશ્ચિત્રાર્ચાર્ચાપવર્તકઃ ।

દ્વારિકાપ્રેષિતસુહૃત્તીર્થવાસ્યઘદર્શકઃ ॥ ૧૬૫॥
સત્ત્રાતા દ્વારિકેશાત્મા ભક્તાપદ્દર્શનાક્ષમઃ ।
સચ્ચિદાનન્દવરદો લક્ષ્મીનારાયણાત્મકઃ ॥ ૧૬૬॥
વર્ધિતક્ષેત્રમાહાત્મ્યસ્તપ્તમુદ્રાઙ્કિતસ્વકઃ   ।
મુક્તાત્મા ત્રિયુગો વાદિજેતાઽનુયુગસમ્ભવઃ ॥ ૧૬૭॥
અસુરાવિદિતેશત્વઃ પ્રકટેશ્વરલક્ષણઃ ।
અન્તઃ સંશયહૃદ્વાર્તો દુરાચારવિમોચનઃ ॥ ૧૬૮॥
અશસ્ત્રો ધિષણાશસ્ત્રો આસુરાવેશકર્ષણઃ ।
લડુકાદીષ્ટગણપઃ સિન્દૂરાદિષ્ટમારુતિઃ ॥ ૧૬૯॥
વૃત્તાલયપ્રિયો ધર્મજન્માહાર્ચિતસદ્વિજઃ   ।
મહાસભાસનો દત્તવિધ્યુપાત્તસુતદ્વયઃ ॥ ૧૭૦॥
પુત્રાવિન્યસ્તગુરુતઃ પુત્રસાત્કૃતસંશ્રિતઃ ।
સદોવિભક્તદેશાદિઃ સમ આચાર્યશિક્ષકઃ ॥ ૧૭૧॥
ભક્તિજન્માહભક્તૌઘરતર્પણશ્ચિત્રિતાધિપ ।
નૃપામાત્યાર્થિતઃ   પૌરપ્રીતો વટપુરાગમઃ ॥ ૧૭૨॥
મન્ત્રિપ્રત્યુદ્ગતો નાનાવાદ્યવાદકસંવૃતઃ ।
સાલઙ્કારગજારુઢશ્ચારુચામરવીજિતઃ ॥ ૧૭૩॥
દૃક્પાવિતજનવ્રતઃ સિંહજિન્નૃપપૂજિતઃ   ।
સ્વપ્રતાપપરાભૂત વિદ્વદ્વૈરિકૃતાનતિઃ ॥ ૧૭૪॥
સિંહજિત્સંશયચ્છેત્તા   ભક્તિરીતિપ્રદર્શકઃ ।
રઘુવીરાર્પિતસ્વીયભૂષાવિત્તનવાંશુકઃ   ॥ ૧૭૫॥
સર્વજીવહિતઃ સર્વસચ્છાસ્ત્રરસદોહનઃ ।
અનાકુલમનાઃ શિક્ષાપત્રીલેખનકૃત્સ્વભૂઃ ॥ ૧૭૬॥
સામાન્યધર્મવચનો વિશેષવૃષવર્ણનઃ ।
નિગમાદ્યષ્ટસચ્છાસ્ત્રાતિરુચિઃ શાસ્ત્રસારવિત્ ॥ ૧૭૭॥
વિશિષ્ટાદ્વૈતમતધૃત્ સાકારબ્રહ્મવર્ણનઃ ।
રામાનુજકૃતાગ્રન્થ શ્રુતિપાઠપ્રવર્તકઃ ॥ ૧૭૮॥

ગૃહીતવિઠ્ઠલેશોક્તવ્રતોત્સવિધિઃ સુધીઃ ।
યતાધિકારસદ્ધર્મવક્તા વૈદિકસમ્મતઃ ॥ ૧૭૯॥
શિક્ષાપત્રીસ્થાપિતસ્વમાહાત્મ્યઃ પાઠસિદ્ધિદઃ ।
સદ્ધર્માતિપ્રવૃત્તીચ્છુઃ  શિક્ષાપત્રીપ્રવર્તકઃ ॥ ૧૮૦॥
પ્રમોદિતાશ્રિતજનો નરનારાયણેક્ષણઃ ।
મહાદોલોત્સવોઽયોધ્યાપ્રસાદર્પિતસુદ્વસુઃ   ॥ ૧૮૧॥
ધૌરેયસ્થાપિતશ્રીમદ્રાધામદનમોહનઃ ।
પુત્રોપદિષ્ટશ્રીકૃષ્ણમન્ત્રદીક્ષાવિધિક્રમઃ ॥ ૧૮૨॥
પ્રોક્તદીક્ષિતસદ્ધર્મઃ કૃષ્ણપૂજાવિધાપકઃ ।
પ્રોક્તાપરાધનિર્હારઃ ક્ષમાસારઃ સદર્ચનઃ ॥ ૧૮૩॥
સ્ત્ર્યાચાર્યપત્નીશિષ્યત્વસ્થાપકઃ શિષ્યશાસનઃ ।
પુત્રદત્તમહાદીક્ષઃ પુત્રદીક્ષિતપૂરુષઃ ॥ ૧૮૪॥
સ્નુષાદીક્ષિતયોષઃ શ્રીરાધાકૃષ્ણેષ્ટદેવતઃ ।
સત્સઙ્ગિધ્યેયસન્મૂર્તિરેકાન્તિકપરાયણમ્    ॥ ૧૮૫॥
પુત્રપ્રોક્તાબ્દિકાશેષવ્રતોત્સવવિધિક્રમઃ ।
ગોપાલપ્રશ્નસંહૃષ્ટસ્ત્યાગિધર્મોપદેશકઃ ॥ ૧૮૬॥
લોભોન્મૂલનધીદાતા કામોત્ખનનયુક્તિદઃ ।
દુર્જેયરસજિદ્બોધો નિઃસ્નેહત્વવિધાપકઃ ॥ ૧૮૭॥
માનસર્પવિષત્રાતા કૃષ્ણૈકાન્તિકશંસનઃ ।
સધર્મજ્ઞાનવૈરાગ્યભક્તિબોધનપાટવઃ ॥ ૧૮૮॥
જ્ઞાનસ્વરૂપનિર્ણેતા નિયન્તા પુરુષાત્મકઃ ।
પ્રકૃતીશો મહાકાલો માયેશોઽવ્યાકૃતાત્મકઃ ॥ ૧૮૯॥
હિરણ્યગર્ભસ્તત્ત્વાત્માતત્ત્વલક્ષણલક્ષકઃ ।
વૈરાજોઽખિલવિશ્વાત્મા બુદ્ધિપ્રેરક ઈશિતા ॥ ૧૯૦॥
જીવેશ્વરબ્રહ્મમાયારૂપયાથાર્થ્યબોધકઃ ।
નિર્ગુણો ગુણવૃત્તિજ્ઞો બદ્ધજીવનિમોચનઃ ॥ ૧૯૧॥
ભક્ત્યારાધ્યો મહાદેવો જ્ઞેયો ધ્યેયઃ પ્રકાશકઃ ।
શેષીકૃતાક્ષરપરશ્રીકૃષ્ણઃ કાલકાલનઃ ॥ ૧૯૨॥

કૃષ્ણસેવાહીનમુક્તિચતુષ્કોચ્છાપહાપકઃ ।
આદિષ્ટસાઙ્ખ્યસિદ્ધાન્તો  નિજજ્ઞાનફલપ્રદઃ ॥ ૧૯૩॥
ઋષ્યાત્મકશ્ચતુર્વર્ણાશ્રમધર્મનિરૂપકઃ ।
ષટ્કર્મવિધિનિર્ણેતા ગાયત્રીમન્ત્રદૈવતઃ ॥ ૧૯૪॥
સ્માર્તવક્તા શ્રૌતવક્તા વિપ્રધર્મવિશેષવિત્ ।
જીવિકાવૃત્તિનિર્ણેતા હેયોપાદેયબોધકઃ ॥ ૧૯૫॥
આશૌચનિર્ણયઃ શ્રાદ્ધવિધિવક્તા વિધિપ્રિયઃ ।
કલિહેયાર્થનિર્ણેતા રજધર્મનિરૂપકઃ ॥ ૧૯૬॥
પતિવ્રતાધર્મવક્તા વિધવાધર્મરક્ષકઃ ।
નાનાવ્રતસમારાધ્યઃ પૂજાવિધ્યુપદેશકઃ ॥ ૧૯૭॥
સ્પર્શનિર્ણયકૃદ્વાનપ્રસ્થધર્મપ્રદર્શકઃ ।
સન્ન્યાસધર્મગદિતા સાઙ્ગનિષ્કૃતિબોધકઃ   ॥ ૧૯૮॥
જીર્ણદુર્ગસ્થાપિત શ્રીદ્વારિકેશાદિરાત્મદઃ ।
બ્રહ્મચારિધર્મવક્તા બૃહદ્ધર્મમહાદરઃ ॥ ૧૯૯॥
દુર્ગાલયસ્થાપિત શ્રીગોપીનાથોઽખિલાર્થદઃ ।
સહાઙ્ગયોગોપદેષ્ટા  પિણ્ડબ્રહ્માણ્ડનિર્ણયઃ ॥ ૨૦૦॥
ભૂતસ્વરૂપનિર્ણેતા વાયુભેદનિરૂપકઃ ।
કાલજ્ઞાનવદો યોગસિદ્ધિહેતુપ્રદર્શકઃ ॥ ૨૦૧॥
શતાનન્દસ્તુતઃ સ્તુત્યો ભક્તવાઞ્છિતપૂરકઃ ।
શિક્ષાપત્રીગ્રન્થનકઃ શિક્ષાપત્રીવિધિબ્રુવઃ ॥ ૨૦૨॥
શિક્ષાપત્ર્યર્થસન્તુષ્ટો લીલાસન્દર્ભકારકઃ ।
નિર્વાસનસ્તિરોધાનલીલાસમ્મોહિતાસુરઃ ॥ ૨૦૩॥
વૈમાનિકવૃતો હૃષ્ટદેવવૃન્દસમર્ચિતઃ   ।
સ્વાર્ચાપ્રાદુષ્કૃતૈશ્વર્યો દત્તપ્રત્યક્ષદર્શનઃ ॥ ૨૦૪॥
ભક્તેક્ષાહસિતઃ પુષ્પાદ્યુપાહર્તાઽન્નભોજનઃ ।
ક્ષીરપો નીરપઃ સ્વોપયાચકેષ્ટાશુસિદ્ધિદઃ ॥ ૨૦૫॥
પુત્રદો વિત્તદો વિદ્યાપ્રદો વૈરભયાપહઃ ।

અપમૃત્યુહરો ભુક્તિપ્રદો મુક્તિદ આશ્રયઃ ॥ ૨૦૬॥
ઐશ્વર્યદો રોગહરો જ્ઞાનકૃદ્ભક્તિદોઽધિપઃ ।
સમાધિદસ્તમોહર્તા સર્વમઙ્ગલમઙ્ગલમ્   ॥ ૨૦૭॥

(ફલશ્રુતિઃ)
ઇત્યેતચ્છ્રીહરેર્નામ્નાં  સહસ્રં પરિકીર્તિતમ્   ।
સ્વરૂપગુણચારિત્રાનુબન્ધીપ્સિતસિદ્ધિદમ્ ॥ ૨૦૮॥
એતદ્ધિ પરમં સ્તોત્રં સર્વમઙ્ગલસંજ્ઞિતમ્  ।
યઃપઠેચ્છૃણુયાદ્વાઽસૌ  નિત્યં મઙ્ગલમાપ્નુયાત્  ॥ ૨૦૯॥
ધર્મસર્ગે મતિસ્તસ્ય સ્થિરા સ્યાન્મુક્તિદાયિની ।
જયેદધર્મસર્ગં ચ બન્ધહેતું સ સત્વરમ્ ॥ ૨૧૦॥
ભુક્તિં  મુક્તિં  તથૈકાન્તભક્તિં  ચાસ્ય પ્રભાવતઃ ।
દેહાન્તે ચ હરેર્ધામ ગોલોકં પ્રાપ્નુયાદ્ધિ સઃ ॥ ૨૧૧॥
તસ્માદેતત્સદા ભક્ત્યા પઠનીયમિહૌદ્ધવૈઃ ।
ભક્તૈઃ પુંભિર્દ્વિજૈઃ   સ્રીભિઃ સચ્છૂદ્રૈરપિ  દીક્ષિતૈઃ ॥ ૨૧૨॥
નૈતત્ખલાય દાતવ્યં ન ધર્મશિથિલાય ચ ।
નાભક્તાય ક્વચિદ્દેયં દેયં ભક્તાય સર્વથા ॥ ૨૧૩॥
એતત્સદામઙ્ગલકારિ  પુંસાં તથાઽખિલામઙ્ગલનાશકારિ  ।
સ્તોત્રં ભવત્યુદ્ધવવર્મભાજાં યતોઽધિકઙ્કિઞ્ચનનાસ્તિ પાઠ્યમ્ ॥ ૨૧૪॥
ઇતિ શ્રીમદુદ્ધવસમ્પ્રદાયાચાર્યપ્રવર શ્રીસહજાનન્દસ્વામિશિષ્ય
શતાનન્દમુનિવિરચિતં સર્વમઙ્ગલાખ્યં
શ્રીહરિસહસ્રનામસ્તોત્રં સમાપ્તમ્ ॥

